
 

 

Møtebok for styremøte i ungdomsstyret i Ryfylke 
Tid: Måndag 7.september 2026 kl.17:15-19:15 

Stad: Peppes Pizza, Stavanger 

Malena Løland, rep. Sauda kommune 
Guro Søraas Vasshus, rep. Suldal kommune 
Nikolai Wollum, rep. Strand kommune 
Ylva Schmidt Tjøstheim, rep. Strand kommune 
Tiril Espedal, rep. Sandnes kommune 
Peder Krokedal, rep. Hjelmeland kommune 
 
Elisabeth Bjørkhaug, Ryfylke IKS 
 
 
Renate Åsland Hagen, rep. Suldal kommune 
Sigrid Fossan Medalen, rep. Sandnes kommune 
Kidane Tesfamichael Sibhatteab, rep. Hjelmeland 
kommune 
 

  
 



 

 
 
 

 
2 

Sak 20/26 Godkjenning innkalling og møtebok frå møte 27.08.26  
 
Innkalling og møtebok frå 27.08.26 blei sendt på mail. 

 Vedtak:  

Styret godkjenner møtebok frå 27.08.26, innkalling og saksliste.  
 
 

Sak 21/26 Val av arbeidsutval 
 
Arbeidsutvalet skal bidra til å førebu saker og innstillingar til møta i Ungdomsstyret, og 
ha tett dialog med prosjektleiar og administrasjonen mellom styremøta. 
I dette møtet skal styret mellom anna starte arbeidet med planlegginga av neste 
RyRekrutt. For å sikre god framdrift og involvering av ungdom også mellom styremøta, 
blir det tilrådd å velje eit arbeidsutval som kan arbeide vidare med saker, utvikle forslag 
og presentere løysingar for styret. 
 

 Vedtak:  

Ungdomsstyret vel Peder Krokedal og Malena Løland som medlemmer av 
arbeidsutvalet.  

Sak 22/26 RyRekrutt 2027 

Bakgrunn: 
RyRekrutt er ein nettverks- og rekrutteringsfest som skal skape ein attraktiv møteplass 
mellom ungdom og arbeidsliv i Ryfylke. Målet er å gi ungdom innsikt i jobb- og 
karrieremoglegheiter i regionen, samtidig som arrangementet legg til rette for 
nettverksbygging i ein sosial og uformell setting.  

RyRekrutt 2026 vart arrangert på Fiskepiren i Stavanger 30. mars. Arrangementet var for 
ungdom mellom 18 og 30 år og bestod av stands frå bedrifter og kommunar, enkel 
sceneaktivitet, mat, mingling og konsert med Ari Bajgora. Totalt deltok 418 personar, og 
24 bedrifter/aktørar hadde stand. Ungdomsstyret var involvert i planlegging, 
marknadsføring og gjennomføring, og fungerte mellom anna som konferansierar.  

Evalueringa viser at RyRekrutt fungerer godt som sosial møteplass, men at det er behov 
for å styrke rekrutteringsdelen. Ei sentral utfordring var at mange deltakarar kom seint 



 

 
 
 

 
4 

eller i hovudsak deltok for konserten og hotellovernattinga, noko som gav låg trafikk og 
lite engasjement på bedriftsstandane. 

Formål: 
Starta arbeidet med hovudrammene for Ryrekrutt 2027, slik at me kjem tidleg i gang 
med planlegging og fordeling av oppgåver. 

Drøfting i styremøtet: 

Ungdomsstyret starta arbeidet med planlegginga av RyRekrutt 2027, med utgangspunkt 
i evalueringa frå arrangementet i 2026.  

Styret ønsker å vidareføra RyRekrutt som ein kombinasjon av sosial møteplass, konsert 
og rekrutteringsarena. Samtidig var det semje om at rekrutteringsdelen må styrkast, slik 
at fleire av deltakarane møter bedriftene og deltek aktivt i denne delen av 
arrangementet.  

Ungdomsstyret diskuterte korleis bedriftsdelen kan få mindre preg av tradisjonell 
yrkesmesse og i større grad bli ein integrert del av sjølve festen. Målet er at møta mellom 
ungdom og arbeidsliv skal opplevast naturlege, uformelle og attraktive for målgruppa, 
samtidig som RyRekrutt skal vere eit seriøst og profesjonelt rekrutteringsarrangement. 
Sosiale aktivitetar, konkurransar og andre tiltak for å skape aktivitet meir aktivitet og 
engasjement rundt standane vart diskuterte.  

Styret ønskjer mindre aktivitet frå scena under sjølve bedriftsdelen, slik at sceneinnslag 
ikkje forstyrrar samtalar og mingling ved standane. Det vart også diskutert korleis 
bedriftene kan bidra til meir engasjerande standaktivitet og gode møte med målgruppa. 
Ungdomsstyret ønskjer sjølv å bidra i førebuingane, mellom anna med tips til bedriftene 
i forkant av arrangementet.  

Ulike billettløysingar vart diskuterte som eit mogleg tiltak for å få fleire til å delta på 
rekrutteringsdelen før konserten. Styret ønskjer at det blir arbeidd vidare med ei løysing 
som gir deltakarane eit tydeleg insentiv til å møte opp på heile RyRekrutt. Eit forslag er å 
skilje mellom ein RyRekrutt billett og ein rein konsertbillett, der konsertbilletten har 
høgare pris. For dei som kjøper RyRekrutt billett vart det diskutert ei løysing der 
deltakarane må møte opp på RyRekrutt-delen av arrangementet for å få utdelt armband 
som gir tilgang til konserten.  

Styret ønskjer i utgangspunktet å vidareføre tilbodet om gratis hotellovernatting til dei 
første 100 deltakarane. Praktiske løysingar knytt til bestilling av billettar og dobbeltrom 
må avklarast i det vidare arbeidet.   

Styret ønsker å vidareføre same målgruppe som i 2026. Det er ønske om å arrangere 
RyRekrutt i samband med påsken, 22. mars. Fiskepiren er ønska som arrangementstad 
også i 2027.  

Styret diskuterte også artistar til arrangementet. Det bør hentast inn informasjon om 
pris og tilgjengelegheit før det blir teke endeleg stilling til artist.  

Det vidare arbeidet med konsept, samarbeidspartnarar, økonomi, booking og praktisk 
gjennomføring blir følgt opp i planlegginga fram mot RyRekrutt 2027.  

 Vedtak:  

Ungdomsstyret i Ryfylke ønskjer å vidareføre RyRekrutt i 2027, med mål om å styrkje 
arrangementet som både sosial møteplass og rekrutteringsarena for ungdom og 
arbeidsliv i Ryfylke.  

I det vidare arbeidet skal det særleg leggjast vekt på:  

• Utvikle bedriftsdelen slik at den blir meir sosial, engasjerande og integrert i 
arrangementet 

• Leggje betre til rette for møte og aktivitet mellom ungdom og bedrifter 

• Vurdere billettløysingar som stimulerer til deltaking på rekrutteringsdelen 

• Arbeide vidare med hotellovernatting, artist, økonomi og praktisk gjennomføring 

Ungdomsstyret ønskjer 22. mars 2027 som aktuell dato og Fiskepiren som 
arrangementstad. Endelege avtalar og løysingar blir avklarte i det vidare 
planleggingsarbeidet.  

Sak 23/26 Eventuelt orientering 

Melding av orienteringssaker som ikkje står på sakslista.  

• Ungdomsstyret tok opp kollektivtilbodet i Ryfylke og ønskjer å engasjere seg 
meir i spørsmål knytt til kollektivtransport i regionen. Styret ønskjer å vere ei 
tydeleg ungdomsstemme og bidra til å synleggjere ungdom sine behov og 
erfaringar med kollektivtilbodet. Saka blir følgt opp i det vidare arbeidet til 
ungdomsstyret.  

• Ungdomsstyret diskuterte ordninga med gratis U-23 billett og meiner dette er 
eit viktig tiltak for ungdom i Ryfylke. Styret ønskjer at ordninga blir vidareført, og 
at det framover blir sett av midlar til tiltaket.  

 Vedtak:  

Ungdomsstyret tek orienteringa om kollektivtilbodet i Ryfylke og gratis U-23 billett til 
vitande. Innspela frå ungdomsstyret blir tekne med i det vidare arbeidet.  

 

 

 

 

 
 
 

Ungdomsstyret i Ryfylke  

 
Ungdomsstyret består av medlemmar frå̊  alle kommunane i Ryfylke. 

Styret skal vera ein viktig pådrivar for å auka deltaking av unge i 

utviklinga av Ryfylke-regionen. Dette inkluderer å bidra til å byggja gode 

møtestader og å styrkja Ryfylke sin posisjon som ein attraktiv plass å bu 

og arbeide for ungdom.  

 


